
Devadibhih Kritam 2 Shiva Stotram

దేవాదిభిః కృతం ౨ శివస్తోత్రమ్

ఇత్యుక్త్వాన్యోన్యమనఘం తుష్టువుః  శివమీశ్వరమ్ ।
నమః సర్వాత్మనే తుభ్యం సర్వజ్ఞాయ  పినాకినే ॥ ౭॥
అనఘాయ విరిఞ్చాయ దేవ్యాః కార్యార్థదాయినే  ।
అకాయాయార్థకాయాయ  హరేః కాయాపహారిణే ॥ ౮॥
కాయాన్తస్థామృతాధారమణ్డలావస్థితాయ    తే ।
కృతాదిభేదకాలాయ కాలవేగాయ తే నమః ॥ ౯॥
కాలాగ్నిరుద్రరుపాయ  ధర్మాద్యష్టపదాయ  చ ।
కాలీవిశుద్ధదేహాయ  కాలికాకారణాయ తే ॥ ౧౦॥
కాలకణ్ఠాయ  ముఖ్యాయ వాహనాయ వరాయ తే ।
అమ్బికాపతయే తుభ్యం హిరణ్యపతయే నమః ॥ ౧౧॥
హిరణ్యరేతసే చైవ  నమః శర్వాయ శూలినే ।
కపాలదణ్డపాశాసిచర్మాఙ్కుశధరాయ  చ ॥ ౧౨॥
పతయే హైమవత్యాశ్చ  హేమశుక్లాయ  తే నమః ।
పీతశుక్లాయ  రక్షార్థం  సురాణాం కృష్ణవర్త్మనే   ॥ ౧౩॥
పఞ్చమాయ మహాపఞ్చయజ్ఞినాం  ఫలదాయ చ ।
పఞ్చాస్యఫణిహారాయ పఞ్చాక్షరమయాయ తే ॥ ౧౪॥
పఞ్చధా పఞ్చకైవల్యదేవైరర్చితమూర్తయే   ।
పఞ్చాక్షరదృశే తుభ్యం పరాత్పరతరాయ తే ॥ ౧౫॥
షోడశస్వరవజ్రాఙ్గవక్త్రాయాక్షయరూపిణే    ।
కాదిపఞ్చకహస్తాయ చాదిహస్తాయ తే నమః ॥ ౧౬॥
టాదిపాదాయ రుద్రాయ  తాదిపాదాయ తే నమః ।
పాదిమేఢ్రాయ  యద్యఙ్గధాతుసప్తకధారిణే  ॥ ౧౭॥

శాన్తాత్మరూపిణే సాక్షాత్క్షదతతక్రోధినే   నమః ।
లవరేఫహళాఙ్గాయ  నిరఙ్గాయ  చ తే నమః ॥ ౧౮॥
సర్వేషామేవ భూతానాం హృది నిఃస్వనకారిణే ।
భ్రువోరన్తే  సదా సద్భిర్దృష్టాయాత్యన్తభానవే   ॥ ౧౯॥
భానుసోమాగ్నినేత్రాయ  పరమాత్మస్వరూపిణే ।
గుణత్రయోపరిస్థాయ   తీర్థపాదాయ  తే నమః ॥ ౨౦॥
తీర్థతత్త్వాయ  సారాయ తస్మాదపి పరాయ తే ।
ఋగ్జయుః  సామవేదాయ ఓఙ్కారాయ నమో నమః ॥ ౨౧॥
ఓం కారే త్రివిధం  రూపమాస్థాయోపరివాసినే  ।
పీతాయ కృష్ణవర్ణాయ   రక్తాయాత్యన్తతేజసే ॥ ౨౨॥
స్థానపఞ్చకసంస్థాయ   పఞ్చధాణ్డబహిః  క్రమాత్  ।
బ్రహ్మణే  విష్ణవే  తుభ్యం కుమారాయ నమో నమః ॥ ౨౩॥
అమ్బాయాః పరమేశాయ సర్వోపరిచారయ తే ।
మూలసూక్ష్మస్వరూపాయస్థూలసూక్ష్మాయ  తే నమః ॥ ౨౪॥
సర్వసఙ్కల్పశూన్యాయ సర్వస్మాద్రక్షితాయ  తే ।
ఆదిమధ్యాన్తశూన్యాయ చిత్సంస్థాయ  నమో నమః ॥ ౨౫॥
యమాగ్నివాయురుద్రామ్బుసోమశక్రనిశాచరైః    ।
దిఙ్ముఖే దిఙ్ముఖే నిత్యం సగణైః  పూజితాయ తే ॥ ౨౬॥
సర్వేషు సర్వదా సర్వమార్గే సమ్పూజితాయ తే ।
రుద్రాయ  రుద్రనీలాయ  కద్రుద్రాయ   ప్రచేతసే  ।
మహేశ్వరాయ ధీరాయ నమః సాక్షాచ్ఛివాయ తే ॥ ౨౭॥
అథ శ‍ృణు భగవన్ స్తవచ్ఛలేన
కథితమజేన్ద్రముఖైః   సురాసురేశైః  ।
మఖమదనయమాగ్నిదక్షయజ్ఞ -
క్షపణవిచిత్రవిచేష్టితం   క్షమస్వ ॥ ౨౮॥
సూత ఉవాచ ।
యః పఠేత్తు స్తవం  భక్యా శక్రాగ్నిప్రముఖైః    సురైః  ।
కీర్తితం  శ్రావయేద్విద్వాన్  సయాతి పరమాం గతిమ్ ॥ ౨౯॥

2 sanskritdocuments.org



దేవాదిభిః కృతం ౨ శివస్తోత్రమ్

ఇతి శ్రీలిఙ్గమహాపురాణే   పూర్వభాగే దేవాదిస్తుతిర్నామ
చతురధికశతతమోఽధ్యాయః ॥ ౧౦౪॥
లిఙ్గపురాణ  । పూర్వభాగ । అధ్యాయ ౧౦౪/౭-౨౯॥

